   
   
ԱՄՓՈՓԱԹԵՐԹ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ

	 1. Արդարադատության նախարարություն
	07.02.2023թ.

	
	N 01/27.4/6184-2023

	Ի կատարումն ՀՀ վարչապետի 2023 թվականի փետրվարի 6-ի թիվ 02//4064-2023 հանձնարարականի՝ կից ներկայացնում ենք «Գնման գործընթացի կազմակերպման առանձնահատկությունները սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
 «Գնման գործընթացի կազմակերպման առանձնահատկությունները սահմանելու մասին» Հայաստանի Հանրապետության կառավարության որոշման նախագծի վերաբերյալ

«Գնման գործընթացի կազմակերպման առանձնահատկությունները սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Նախագիծը ներկայացված է նորմատիվ իրավական ակտի տեսքով, մինչդեռ նախագծի նախաբանում հղում է կատարվում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետին:
Վերոգրյալի կապակցությամբ հարկ է անդրադառնալ ՀՀ Սահմանադրության 6-րդ հոդվածին, որի 2-րդ մասի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Այդ առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ելնելով վերոգրյալից՝ նախագծի նախաբանում անհրաժեշտ է հղում կատարել այն օրենսդրական իրավական ակտի համապատասխան մասին, որով ՀՀ կառավարությունը լիազորվում է ընդունելու ներկայացված ենթաօրենսդրական նորմատիվ իրավական ակտը:
	  Ընդունվել է:
  Կատարվել են համապատասխան փոփոխությունները:

	 2. Ֆինանսների նախարարություն
	07.02.2023թ.

	
	N 01/26/1958-2023

